
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চুরি খেলিতেছে! রাণু তাহাকে দেখিয়া ছুটিয়া আসিল-ভাই, অপু এসেচে-ও আমাদের দিকে হবে, আয় রে অপু।
BB BDB DB uDDDBDB DBDB BDBB DDDYDDB BB DDD রাণুদি-দিদিকে দেখেচো ? ?
রাণু জিজ্ঞাসা করিল,-দুগগা ? না, তাকে তো দেখিনি! বকুলতলায় নেই তো ?
বকুলতলার কথা তাহার মনেই হয় নাই! সেগানে দুৰ্গা প্রায়ই থাকে বটে ! ভুবন মুখুয্যের বাড়ী হইতে সে বকুলতলায় গেল। সন্ধ্যা হইয়া আসিতেছেবকুলগাছটা অনেক-দূর পর্যন্ত জুড়িয়া ডালপালা ছড়াইয়া ঝুপসি হইয়া দাড়াইয়া আছে—তলাটা অন্ধকার। কেহ কোথাও নাই,--যদি কোনোদিকে গাছপালার আড়ালে থাকে ! সে ডাক দিল-দিদি, ও দিদি । দিদি ?
অন্ধকার গাছটায় কেবল কতকগুলো বাক পাখা ঝটুপটু করিতেছে মাত্র। অপু ভয়ে ভয়ে উপবের দিকে চাহিয়া দেখিল।। বকুলতলী হইতে একটু দূরে ডোবার ধারে খেজুর গাছ আছে, এখন ডাশা খেজুরের সময়, সেখানেও তাহার দিদি মাঝে মাঝে থাকে বটে। কিন্তু অন্ধকার হইয়া গিয়াছে, ডোবাটার দুই ধারে বঁাশবন, সেখানে যাইয়া দেখিতে তাহার সাহস হইল না। বকুল গাছের গুড়ির কাছে সরিয়া গিয়া সে দুই-একবার চীৎকার করিয়া ডাকিল-ভাটশেওড়া বনে কি জন্তু তাতার গলার সাড়া পাইয়া খসখাস শব্দ করিয়া ডোবার দিকে পলাইল ।
বাড়ীর পথে ফিরিতে ফিরিতে হঠাৎ সে থমকিয়া দাড়াইল । সামনে সেই গাব গাছটা !! এক সন্ধ্যার পর এ গাবগাছের তলার পথ দিয়া যাওয়া ! সর্বনাশ ! গায়ে কঁাটা দিয়া ওঠে ! কেন যে তাহার এই গাছটার নীচে দিয়া যাইতে ভয় করে, তাহা সে জানে না । কোন কারণ নাই, এমনিই ভয় করে এবং কারণ কিছু নাই বলিয়া ভয় অত্যন্ত বেশী করে। এত দেরী পর্যন্ত সে কোনোদিন বাড়ীর বাহিরে থাকে নাই-আজ তাহার সে খেয়াল হইল না। মন ব্যস্ত ও অন্যমনস্ক না থাকিলে সে কখনই এপথে আসিত না ।
অপু খানিকক্ষণ অন্ধকার গাবতুলাটার দিকে চাহিয়া দাড়াইয়া থাকিয়া ফিরিল। তাহাদের বাড়ী যাইবার আর একটা পথ আছে-একটুখানি ঘুরিয়া পাটুলিদের বাড়ীর উঠান দিয়া গেলে গাবতলার এ অজানা বিভীষিকার হাত হইতে নিস্কৃতি পাওয়া যায় !
পটুলির ঠাকুরমা ’সন্ধ্যার সময় বাড়ীর রোয়াকে ছেলেপিলেদের লইয়া হাওয়ায় বসিয়া গল্প করিতেছেন। পাটুলির মা রান্নাঘরে রাধিতেছেন।

		 এই পাতা শেষ সম্পাদিত হয়েছে ০৬:১৯টার সময়, ২৬ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

